
GOUVÈNÈ CUOMO ANONSE OUVÈTI NOUVO BILDING TEKNOLOJI BUFFALO STATE 

Bilding dènye modèl la pral fasilite opòtinite pou pi bon rechèch ak devlopman pou etidyan yo, 

pwofesè yo ak patnè endistriyèl yo. 

 

Jodi a, Gouvènè Andrew M. Cuomo te anonse SUNY Buffalo State pral louvri nouvo Bilding Teknoloji 

dènye modèl la ki mezire 87.000 pye kare. Bilding lan ap sipòte pwogram inovasyon gouvènman an nan 

laboratwa rezo entèlijan ki gen ekipman dènye modèl.  

 

Gouvènè Cuomo di konsa, “Kokennchenn sistèm SUNY New York kontinye ap jwe yon wòl enpòtan nan 

devlopman ekonomik ak pwogram inovasyon nou. Nouvo Bilding Teknoloji Buffalo State se yon 

envestisman enpòtan ki pran avantaj nan prensip siperyè SUNY epi ki amelyore sa lekòl nou yo gen pou 

ofri pou etidyan yo, pwofesè yo, ak patnè nou yo nan sektè prive a. Nouvo resous sa a pral pi byen 

prepare mendèv nou an, epi l ap fòme etidyan nou yo pou djòb demen yo, pandan l ap ankouraje 

inovasyon tou ak sipòte nouvo biznis yo isit la nan Lwès New York. Envestisman sa yo SUNY fè epi ki 

asosye avèk efò nou kontinye ap fè pou lanse ekonomi pati nò Eta a pral asire Eta New York rete 

konpetitif jodi a ak pidevan.”  

 

Bilding Teknoloji a gen ladan yon enpresyon twal dijital ak yon enprimant 3D k ap pèmèt etidyan yo ak 

chèchè yo pwodui bon modèl oswa pwototip.  Bilding nan make yon lòt poto-mitan nan pakèt 

konstwiksyon k ap fèt nan Buffalo Eta ki gen ladan prèske $350 milyon dola nan nouvo konstwiksyon ak 

modènizasyon ki pwograme jouk nan ane 2016 ki pral transfòme kanpis la.  

 

Chanselye SUNY, Nancy Zimpher, di konsa, “Envestisman sa a nan Buffalo State se montre angajman 

SUNY pou bay etidyan ak chèchè nou yo zouti yo bezwen pou fè inovasyon, lavant, epi pou yo yon fòs 

pou chanjman pozitif nan New York. SUNY ap kontinye travay nan tèt ansanm avèk Gouvènè Cuomo pou 

fasilite devlopman ekonomik epi kreye kanpis kolèj lespri antrepriz k ap ede atire plis konpayi ak kapital 

entèlektyèl nan New York.” 

 

Prezidan Pwovizwa Buffalo State, Howard Cohen, di konsa, “Nouvo Bilding Teknoloji Buffalo State ap 

satisfè yon bezwen enpòtan kanpis la pou yo bon jan sant pou loje pwogram ki gen gwo demann sa yo 

nan yon bilding, ki se yon etap prensipal pou kreye yon bon sans kominote ak kohezyon pou chak 

disiplin. Anplis evalyasyon ansèyman ak eksperyans aprantisaj la, gen anpil opòtinite pou pi bon rechèch 

ak eksperyans k ap tann etidyan nou yo, pwofesè nou yo ak patnè endistri nou yo ki pral itilize resous 

dènye modèl enteresan sa yo nan bilding enpresyon sa a.” 

 

Bilding Teknoloji a toupre sant kanpis la sou ansyen espas sal lesiv ak bilding patisri Buffalo Psychiatric 

Center, sid Bilding Salklas kolèj la. Li te louvri anvan kòmansman semès lotòn nan epi li gen ladan twa 

depatman popilè nan Lekòl Pwofesyon yo: Teknoloji Jeni nan premye etaj la, Sistèm Enfòmasyon 

Òdinatè nan dezyèm etaj la, ak Teknoloji Modèl ak Twal nan twazyèm etaj la.  

 

Rita Zientek, dwayen pwovizwa Lekòl Pwofesyon yo, di konsa, “Bilding sa a pral bay espas ki sofistike 

anpil, fleksib ak fonksyonèl pou etidyan nou yo pou yo gen siksè nan yon mache travay ki konpetitif 

anpil, epitou li ta dwe bay rejyon nou an ak lemonn fondasyon pou yon mendèv ki kalifye sou plan 

teknolojik.”  

 

Prezidan ak pwofesè asosye Depatman Teknoloji Jeni, Jim Mayrose, di konsa, “Lè peyi a ap vanse nan lòt 

kalite enèji, n ap kreye klas toutotou lide sa a. N ap kapab bay etidyan yo eksperyans pratik. Bilding lan 

poukont li se yon zouti ansèyman.” 

 

Se S/L/A/M Collaborative ki te fè plan bilding nan, epi LPCiminelli ak antreprenè jeneral 

ManningSquiresHennig Co. Inc. te konstwi li. Bilding nan sipòte yon zòn twati ba ki gen vejetasyon vèt 

epi ki mezire 5.060 pye kare, epitou li gen yon kolektè solè fotovòltayik nan twati ki pi wo a. Yo prevwa l 

ap Leadership in Energy & Environmental Design (LEED) Gold ki gen sètifikasyon Komite Konstwiksyon 

Ekolojik Etazini. Kèk mezi enpòtan yo se:  

�  Bilding nan 35,6 pousan pi efikas nan enèji pase yon bilding debaz kalite sa a. 

�  Pandan konstwiksyon an, yo te detounen plis pase 70 pousan dechè nan ranblè pou yo 

resikle oswa re-itilize.  

�  Apeprè 25 pousan sa ki nan bilding nan, ansanm avèk gwo pote estrikti, klwazon sèch, ak 

panche te resikle. 

�  Prèske 60 pousan materyo bilding nan te sòti nan yon distans yon rezon 500 mil. 

�  221 pano solè ki sou do bilding nan kapab pwodui jiska 50 kilowat kouran elektrik. 

�  Twati ba ki gen vejetasyon an ap ede redui ekoulman dlo lapli epi li pwoteje ak amelyore 

valè enstalasyon sistèm do kay la.  

 

Richard A. Stempniak, pwofesè asosye teknoloji jeni ki te sèvi kòm lyezon pwofesè pou bilding nan di 

konsa, “Yon gwoup moun enpòtan pou di mèsi se Western New York Building Trades, ki te travay san 

pran souf pou asire pwojè sa a te egzekite alè epi nan limit bidjè a.” 

 

Enfòmasyon sou SUNY Buffalo State  

 

Buffalo State, yon kanpis State University of New York (SUNY) ki nan Elmwood Village Buffalo, ofri 

diplòm nan boza, edikasyon, syans ak etid pwofesyonèl. Chak ane, apeprè 11.000 etidyan chwazi Buffalo 

State pou plizyè kalite pwogram akademik kalite siperyè ak distenge li yo, anviwònman divès ak dinamik 

li, opòtinite aprantisaj pratik li, kou prive SUNY ki pa chè ak pozisyon li nan mitan koridò kiltirèl Buffalo. 

